2 RAGC/
G¢  REAL ACADEMIA
GALEGA DE CIENCIAS

Laudatio

Prof. Dr. D. Gumersindo Feijoo Costa

Herminia Dominguez Gonzalez

Santiago de Compostela
20 de maio de 2026


https://www.ragc.gal/gl/manuel-de-leon-rodriguez/

Sr. Presidente da Real Academia Galega de Ciencias

Sra. Conselleira do Mar

Sr. Secretario Xeral de Universidades

Sra. Reitora da Universidade de Santiago de Compostela

Sra. Presidenta do Consello da Cultura Galega

Autoridades,

Sras. e Sres. Académicos,

familiares, amigos e companeiros do novo académico, e especialmente a el, a quen
hoxe damos a benvida

Agradezo a esta Academia que aceptase a proposta do Presidente da Seccidn de Ciencias
Técnicas, e me concedera a honra e o privilexio de facer a presentacién do Profesor
Gumersindo Feijoo Costa, no seu acto de ingreso como Académico Numerario. Asumo
esta tarefa con grande orgullo e non menos responsabilidade para abreviar seus
méritos, mais sobre todo con ledicia, porque en palabras de Javier Marias, este é o
sentimento que me causa falar de quen admiro e respecto, e o Profesor Feijoo esperta
en min ambos afectos.

Cofiezo a Gumersindo Feijoo dende que comezou a sua formacion predoutoral.
Compartimos a fortuna de realizar a tese no BioGroup e coincidimos no primeiro lustro
do grupo. Xa dende a sua chegada puidemos apreciar o seu entusiasmo e talento ao
inicio dunha carreira brillante.

Gumersindo Feijoo naceu en Cambados, o que lle permitiu estar preto dun mar que vivia
intensamente e ao que tamén saia a traballar no barco dos seus tios; un barco xa icénico
recollido nunha foto do libro Galicia, el pais sofiado. Nesas coordenadas ubicase a orixe
do seu interese pola ciencia e das suas inquedanzas polos problemas ambientais. El
lembra con nitidez a imaxe do patrulleiro F-64 Nautilus, con precision a sua localizacion,
e vivamente a pegada que deixou naquel neno de seis anos que se preguntaba por que,
sendo de ferro, non afundia. Xa no bacharelato viviu de xeito intenso as mobilizaciéns
contra as verteduras de residuos nucleares na fosa atlantica, e o fito que representou a
viaxe do Xurelo no ano 1981.

Gumersindo obtivo a Licenciatura en Quimica na especialidade Industrial en 1990, e o
doutoramento en Enxeferia Quimica en 1994, ambos na Universidade de Santiago de
Compostela. A sua tese, dirixida polo Prof. Juan Lema Rodicio, foi a primeira nunha lifia
emerxente naquel momento, no ambito do desefio e operacién de biorreactores
encimaticos e funxicos para a degradacion de compostos recalcitrantes. Completou a
sua formacidén investigadora realizando estadias pre- e postdoutorais nas Universidades
de Wageningen nos Paises Baixos, de Arizona en EEUU, en ambas traballando cos
Profesores Jim Field e Reyes Sierra, e nos centros MIGAL-Galilee de Israel, e EULA de
Concepcidn en Chile.

Na sUa carreira académica veu ocupando diversos postos de profesor nos campus de
Lugo e de Santiago, sendo Axudante de Escola Universitaria, Axudante de Universidade,
Titular de Universidade no ano 1997, e Catedratico de Universidade dende 2008, previa
habilitacién a nivel nacional o ano anterior.



Gumersindo desenvolveu unha intensa actividade investigadora nos eidos da Enxefieria
Bioquimica e da Enxefieria Ambiental. Contribuiu ao avance de diversas lifias de xeito
crucial, pois nos periodos nos que lles adicou seus esforzos eran dreas de vangarda.
Entre elas:

- a biocatdlise encimatica con oxidasas e peroxidasas, asi como a stia inmovilizacion en
micro e nanoparticulas

- o desefio e modelizacidn de reactores encimaticos aplicados @ biodegradacion de
disruptores endocrinos, hidrocarburos poliaromaticos, tintes industriais e pesticidas
organicos

- a aplicacién da metodoloxia da Analise de Ciclo de Vida a diversos sectores e
procesos industriais

- e a Economia Circular, Ecodesefio de produtos, Ecoetiquetado, Ecoeficiencia e Pegada
ambiental de procesos

Indudablemente foi nestas ultimas nas que se permitiu conxugar as suas excelentes
cualidades, formacién e inquedanzas para interaccionar coa contorna industrial, en
sectores relevantes da economia galega, e coa sociedade en xeral. Comezou en 1999,
sendo pioneiro na posta en marcha da lifa sobre Sustentabilidade Ambiental en Galicia,
e na introducidn en Espaia, xunto con outros colegas de Barcelona, do pensamento e
metodoloxia de Andlise ambiental de produtos e procesos. O seu liderado a nivel
mundial foi recofiecido en diversos estudos bibliométricos sobre a investigacion en
Analise de Ciclo de Vida. Unha publicacién de 2015, que abrangue o periodo 1998-2013,
situou @ USC como lider das universidades espafiolas neste ambito e na sexta posicidn
mundial. Outra publicacién de 2020 para o periodo 1999-2018, incluiu catro doutores
formados na USC entre os vinte investigadores con maior producion cientifica a nivel
global.

Mais o impacto da investigacion do Prof. Feijoo trascende o ambito académico, para
acadar relevancia noutros eidos. A modo de exemplo, sublifiarei a que se reflicte en
aspectos lexislativos e de transferencia de resultados.

Segundo informacidn do portal Sage Policy Profiles, que recolle as citas de publicaciéns
académicas en documentos de estratexia nos eidos politico e institucional, os traballos
do Profesor Feijoo foron mencionados en 272 ocasions, en 190 documentos da Comisién
Europea e doutros vinte paises dos cinco continentes.

En relacidn coa creacion e explotacion de rexistros de propiedade intelectual, cabe
salientar Pescaenverde; esta marca de garantia de calidade acredita o peixe e marisco
con baixa pegada de carbono e alta taxa de retorno enerxético. Hoxe en dia esta
presente en 30 confradias galegas xunto coa marca Pesca de Rias, na Organizacion de
Produtores Pesqueiros do Porto de Burela acreditando a sua pescada, e nas confradias
de Barbate e Conil.

Os seus traballos de ecodeseiio con diferentes empresas, permitiron introducir novos
produtos no mercado: unha cadeira de Andreu World, un coitelo de cocifia de ARCOS,
unha caixa de botellas de FINSA, unha pérgola de Santa & Cole, unha chaquetar de
ECOALF e unhas botas de sendeirismo de BOREAL.



Ainda que a calidade non sempre correlaciona coa cantidade, e ainda que as cifras que
lles vou mencionar han de quedar obsoletas pronto, permitanme que me sirva delas
para ofrecerlles unha vision cuantitativa e obxectiva das contribucidns cientifico-
técnicas do novo académico. Neste caso, o froito de anos de traballo talentoso e bo
facer semella concordar coa idea de Aristételes, de que a calidade non é un acto, é un
hdbito.

- O Profesor Feijoo ten publicado mais de 380 artigos en revistas do JCR, sendo o 75%
do primeiro cuartil, 0 47% do percentil 10 e 0 10% estan no top 3. Compre salientar
gue mais dun 60% fixéronse en colaboracién con investigadores de 24 paises.

- Estes traballos recibiron 18.000 citas segundo a base Scopus, que amosa un indice h de
75, e un factor ponderado de impacto superior ao promedio da sUa area. Asi mesmo,
nos ultimos anos ven sendo recofiecido entre o 2 % dos cientificos mais citados no
ranking de Stanford.

- E autor de 10 libros e de 50 capitulos.

- Participou en 26 proxectos europeos con 161 universidades, centros tecnoldxicos e
empresas; interveu en 16 proxectos da Axencia Estatal de Investigacién e noutros 10
proxectos de convocatorias competitivas nacionais e internacionais.

- Veu colaborando con empresas publicas e privadas a través de 38 contratos de I+D+i,
cun financiamento superior a 600.000 euros. Compre salientar o éxito no incremento
dos niveis de madurez tecnoldxica dos seus desenrollos, chegando en varios deles a
TRLs de ata 9.

- E inventor de 9 patentes e marcas de garantia de calidade, duas en explotacidn,
aprobadas pola Oficina Espanola de Patentes e Marcas, a Oficina Europea de Patentes
e a Axencia de Patentes dos Estados Unidos.

Igualmente resefiable é a capacidade de formacidn do Profesor Feijoo, que ten creado
unha escola de investigacion recofiecida a nivel mundial no ambito da Sustentabilidade
Ambiental. No periodo 1997-2025 supervisou 31 teses de doutoramento, o 71% das
mesmas tiveron Mencion Europea ou Internacional, con estadias en paises de Europa,
América e Asia; e duas delas foron realizadas na modalidade de Doutoramento
Industrial. Dez destes egresados son profesionais destacados de universidades, centros
de innovaciéon e empresas en distintos paises de Europa e América.

Asemade, compre resaltar a sua capacidade pedagdxica en todos os niveis da formacion
académica, facendo este labor fundamental de transmision do cofiecemento apoiado
na preparacion profunda, sistematica, orixinal e amena das materias. E coautor dun libro
en inglés sobre os Fundamentos dos Balances de Materia para Enxefieiros Quimicos,
editado por De Gruyter, cunha aproximacién altamente didactica e abundantes
exemplos de actualidade.

Gumersindo sempre defende que dende a Escola Primaria se promova a formulacion de
preguntas, pois permitird que logo xurdan de xeito mdis natural. Pensando nese publico
mais novo destaca outra das suas achegas, o rexistro da propiedade industrial dun xogo
educativo Come San — Come Sostible, que se licenciou & empresa McGraw-Hill
Education.



A suUa participacidn en tarefas de xestién e de responsabilidade no ambito universitario
foi intensa, sendo Secretario da Titulacidn Propia da USC en Enxefieria Ambiental entre
2000 e 2005, Coordinador do Master Oficial en Enxefieria Ambiental da USC entre 2005
e 2008, Director do Departamento de Enxefieria Quimica entre 2008 e 2017,
Coordinador do Grao en Enxeineria Quimica entre 2014 e 2018, e Presidente da
Conferencia Espaiiola de Directores e Decanos de Enxefieria Quimica entre 2017 e 2019.
Tamén foi Vicerreitor de Planificacion, Tecnoloxias e Sustentabilidade da USC no periodo
2018-2022, e de Transformacién Dixital e Innovacién dende 2022 ata comezos de 2026.

Destaca asemade a sUa actividade como impulsor e coordinador da Rede Tematica
Nacional de Analise de Ciclo de Vida entre 2002 e 2012. Amosa unha capacidade de
liderado moi salientable ao coordinar dende 2018 o grupo de investigacion de
Biotecnoloxia Ambiental, o BioGroup, un reto extraordinario, pois non é doado manter
e menos ainda tratar de superar o labor do creador do mesmo, o Prof. Juan Lema. Moi
recentemente, asumiu outro reto mailsculo ao ser elexido director cientifico do
CRETUS.

Gumersindo Feijoo é ademais un excelente divulgador, que con enxefio e entusiasmo é
quen de transmitir a sla paixdn por diversas tematicas, participando habitualmente en
distintos eventos. Especial relevancia adquiren as stdas 34 publicacidns en aberto en
plataformas como The Conversation e GCiencia, que tiveron mais de 275.000 lecturas e
foron reproducidas por medios de caracter xeral e ampla difusion como a BBC, RTVE,
Cadena SER, El Pais, Clarin, The Objective, New Zealand Herald, National Geographic,
Retema, etc. Parte desta actividade esta recollida no libro de divulgacién As Arestas da
Sustentabilidade, publicado en 2025 pola Editorial da Universidade de Santiago de
Compostela. Seus artigos axudan a concienciar sobre as responsabilidades personais e
colectivas, a solidaridade coas xeracidns futuras, a necesidade de xestionar o despilfarro
de alimentos, a débeda ecoldxica e os aspectos saudables das dietas tradicionais, entre
outros.

Como recofecemento ao seu traballo outorgaronselle diversos premios, entre os que
destacarei:

Premio ao mellor proxecto de Disefio para el Reciclaje pola Generalitat de Catalunya
(2013)

Premio ao mellor proxecto LIFE+ en Medio Ambiente pola Comisién Europea (2015)
Premio Madre Tierra da Federacién Espafiola de Recuperacién y Reciclaje (2019)

foi distinguido coa Mencién Especial & Transferencia de Tecnoloxia en Galicia da Real
Academica Galega de Ciencias (2018), por Pescaenverde: A historia dunha
ecoetiqueta

e foi finalista na VI edicidon dos Premios de Periodismo y Sector Pesquero Espafiol de
CEPESCA (2023), na categoria de Mejor Articulo sobre Sostenibilidad y Medio Ambiente
en la Pesca

Coido que compre a conxuncién e a sinerxia de moitos factores para forxar esta
traxectoria sobranceira: talento innato, formacidn excelente, inquedanza continua, o



ecosistema BioGroup e traballo e compromiso constante terdn sido determinantes.
Ademais, moitas das cualidades que apreciamos no novo académico xa as puidemos ver
no seu primeiro ano de doutoramento. Citarei algunha, como a imaxinacién e a
rigorosidade para a busca exhaustiva de microorganismos con encimas ligninoliticas,
cando facia mostraxes dende os recunchos do campus ata as bateas da sda querida Ria
de Arousa; a mestria para atraer a atencidn e fascinar a audiencia en calquera lugar e
hora, cando reunidmonos a escoitalo engaiolados cos seus relatos. Tamén lle vén de
lonxe ainquedanza por divulgar, con demostraciéns practicas incluidas, as bondades dos
ingredientes da dieta atlantica. Sempre foi quen de artellar as slas presentacidns coas
mellores técnicas dispofiibles, que daquela ben podia ser unha radio de aficionados.
Mais cando os datos urxentes ainda viaxaban por fax, e recibiu por esta via o conxuro
da Queimada en Holanda, imaxino que a sua traducién ao inglés sobre a marcha xa foi
mais cuestion de arte que de ciencia.

Gumersindo Feijoo alna a excelencia académica cunha vision multidisciplinar, orientada
a investigacion aplicada e cunha inquedanza por mellorar o benestar das persoas e do
planeta. Como el di, a prevencidn, a solidaridade e a ciencia e tecnoloxia demostraron
ser unhas boas armas para afrontar os grandes desafios da humanidade. Como experto
en resolver os aspectos cientifico-técnicos ten un optimismo fundamentado na
capacidade destas ferramentas e recursos, mais recofiece que outro reto radica en
fomentar unha maior conciencia social sobre a importancia de protexer o noso planeta,
que implica non soamente repensar e redesefiar os procesos e sistemas de producion,
tamén, reconsiderar e revisar o noso comportamento como consumidores responsables.

Gumersindo, o teu entusiasmo e as tuas capacidades e perspectiva seran moi utiles
nesta Academia. Estamos seguros de que a tUa incorporacién sera ben frutifera para
promover a Ciencia e a Tecnoloxia, nun momento no que non convén esquecer que,
segundo a frase atribuida a Mahatma Gandhi, o futuro depende do que fagamos no
presente.

Grazas por aceptar formar parte desta Academia, benvido e moitos parabéns.



